
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 31-Ի N 995-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ 2011 ԹՎԱԿԱՆԻ ՄԱՅԻՍԻ 5-Ի N 665 ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

	01.07․2022 թ․ թիվ ՊՆ/510/3161-2022

	2022 թվականի հունիսի 20-ի Ձեր N ՄՆ/ԱԳ-1-2/16109-2022 գրության առնչությամբ հայտնում եմ, որ «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 31 օգոստոսի 2015 թվականի N 995-Ն որոշման  մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	2․ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	01․07․2022 թ․ թիվ 11/716

	«Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 31 օգոստոսի 2015 թվականի N 995-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները․
	

	1.Որոշման նախագծի վերնագիրը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջներին։
	Առաջարկությունն ընդունվել է։
Նախագծի վերնագիրը խմբագրվել է։

	2. 1-ին  կետով նոր խմբագրությամբ շարադրվող 3-րդ կետում անհրաժեշտ է հստակորեն նշել համապատասխան համաձայնագրի վերնագիրը։
	Առաջարկությունն ընդունվել է։
Նախագծով շարադրվող 3-րդ կետում համապատասխան համաձայնագրի վերնագիրն ամբողջությամբ նշվել է։

	3․ 3-րդ կետով նոր խմբագրությամբ շարադրվող 5-րդ կետում, բացի սխալմամբ (Հայաստանի Հանրապետության օրենքի խախտմամբ) անձին ավելի վճարված գումարները հետ գանձելու վերաբերյալ կարգավորումից, առաջարկում ենք նախատեսել նաև «Պետական կենսաթոշակների մասին» օրենքի 43-րդ հոդվածի 1-ին մասի 2-րդ կետի՝ կենսաթոշակից պահումներ կատարելու վերաբերյալ դրույթ՝ հաշվի առնելով այն հանգամանքը, որ Ուկրաինայից տեղեկատվությունը կամ կենսաթոշակի (նպաստի) գործը ստանալուց ու ուսումնասիրելուց հետո կարող է պարզվել, որ կենսաթոշակառուի կողմից ներկայացված փաստաթղթերում առկա են սխալ տեղեկություններ։
	Առաջարկությունը չի ընդունվել։
Խնդրո առարկա որոշմամբ կարգավորվում են կենսաթոշակ, ծերության նպաստ, հաշմանդամության նպաստ, կերակրողին կորցնելու դեպքում նպաստ նշանակելու առանձնահատկությունները՝ հաշվի առնելով  Ուկրաինայում տեղի ունեցած դեպքերը։
Առաջարկությունը վերաբերում է ընդհանուր դեպքերին (կենսաթոշակի (նպաստի) գործը ստանալուց ու ուսումնասիրելուց փաստաթղթերում առկա են սխալ հայտնաբերելուն), ինչը կարգավորված է օրենսդրությամբ։

	4․ Նույն կետով խմբագրվող 6-րդ կետով առաջարկվող կարգավորումը վերանայման կարիք ունի՝ հաշվի առնելով այն հանգամանքը, որ Կառավարության 2015 թվականիկ պգոստոսի 31-ի N 995-Ն որոշումն ուժի մեջ է մտել 2015 թվականի սեպտեմբերի 16-ին և գործող որոշման 6-րդ կետով նախատեսված նորմն արդեն իսկ իրացվել է։
	Առաջարկությունը չի ընդունվել։
Նախագծի 6-րդ կետը չի վերաբերում մայր որոշմանը և դրանում չի ինկորպորացվելու։ Այն սահմանում է նախագծով ներկայացված իրավական ակտն ուժի մեջ մտնելու  ժամկետը և գործողությունը ժամանակի մեջ։

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	30.06.2022 թ․ թիվ 01/8-3/11761-2022

	Ձեր 17.06.2022թ. N ՄՆ/ԱԳ-1-2/16109-2022 գրությամբ ներկայացված «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 31 օգոստոսի 2015 թվականի N 995-Ն որոշման մեջ լրացումներ կատարելու մասին» ՀՀ կառավարության որոշման նախագիծը, որով նախատեսվում է կարգավորել մշտական բնակության նպատակով Հայաստանի Հանրապետություն տեղափոխված անձանց՝ Հայաստանի Հանրապետության քաղաքացիների կամ Հայաստանի Հանրապետության երկքաղաքացիների կամ Ուկրաինայի քաղաքացիների կենսաթոշակ (նպաստ) ստանալու իրավունքի իրացման հետ կապված հարցերը, հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։

	4. ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ
	23.06.2022 թ․ թիվ 01/01.5/3248-2022

	Ի պատասխան Ձեր՝ 2022 թվականի հունիսի 20-ի թիվ ՄՆ/ԱԳ-1-2/16109-2022 գրության՝ տեղեկացնում եմ, որ «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին Հայաստանի Հանրապետության կառավարության 31 օգոստոսի 2015 թվականի N 995-ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ նկատառումներ չկան:
	Ընդունվել է ի գիտություն։

	5. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	23.06.2022 թ․ թիվ 1111/27666-22

	Ի պատասխան 2021թ. հունիսի 20-ի թիվ ՄՆ/ԱԳ-1-2/16109-2022 գրության՝ հայտնում ենք, որ ՀՀ ԱԳ նախարարությունը ներկայացված` «Հայաստանի Հանրապետության կառավարության 2015 թվականի օգոստոսի 15-ի N 995-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն։

	6. ՀՀ ՈՍՏԻԿԱՆՈՒԹՅՈՒՆ
	24.06.2022 թ․ թիվ 1/21/56120-22

	Ձեր 17.06.2022թ. N ՄՆ/ԱԳ-1-2/16109-2022 գրությամբ ներկայացված «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 31 օգոստոսի 2015 թվականի N 995-Ն որոշման մեջ լրացումներ կատարելու մասին» ՀՀ կառավարության որոշման նախագիծը, որով նախատեսվում է կարգավորել մշտական բնակության նպատակով Հայաստանի Հանրապետություն տեղափոխված անձանց՝ Հայաստանի Հանրապետության քաղաքացիների կամ Հայաստանի Հանրապետության երկքաղաքացիների կամ Ուկրաինայի քաղաքացիների կենսաթոշակ (նպաստ) ստանալու իրավունքի իրացման հետ կապված հարցերը, հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։

	7․ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	16․08․2022 թիվ /27.2/35870-2022 

	Ներկայացվում է «ՈՒկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 2015 թվականի  օգոստոսի 31-ի N 995-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	

	          1. «ՈՒկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին 2015 թվականի  օգոստոսի 31-ի N 995-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  վերնագիրն անհրաժեշտ է խմբագրել, մասնավորապես՝ նշել այն իրավական ակտի կրճատ անվանումը, որում նախատեսվում է լրացում  և փոփոխություններ կատարել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 5-րդ և 18-րդ հոդվածի 6-րդ մասերի պահանջները, համաձայն որոնց՝ նորմատիվ իրավական ակտում փոփոխություններ կամ լրացումներ նախատեսող իրավական ակտի վերնագրում բերվում է միայն փոփոխվող իրավական ակտի` սույն օրենքի սահմանված կրճատ անվանումը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Առաջարկությունն ընդունվել է։
Նախագծի վերնագիրը խմբագրվել է։

	           2. Նախագծի նախաբանում հղում է տրված միայն «Նորմատիվ իրավական ակտերի մասին» ՀՀ օրենքի 34-րդ հոդվածին, ինչը մեր կարծիքով, բավարար չէ նախագծով առաջարկվող լրացման և փոփոխությունների անհրաժեշտությունը հիմնավորելու համար՝ նկատի ունենալով նաև այն հանգամանքը, որ Հայաստանի Հանրապետության կառավարության 2015 թվականի օգոստոսի 31-ի N 995-Ն որոշման նախաբանում /այսուհետ՝ Որոշում/ առհասարակ բացակայում է լիազորող նորմը:     
          Այս առումով, անհրաժեշտ ենք համարում անդրադառնալ հետևյալ իրավական կարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
         Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում, Որոշման մեջ բացակայում է այն օրենքի (նորմերի) նշումը, որի հիման վրա, որի իրականացումն ապահովելու նպատակով և որով Հայաստանի Հանրապետության կառավարությունը լիազորվել է ընդունելու տվյալ որոշումը: 
          Ելնելով վերոգրյալից՝ Նախագծի և Որոշման նախաբաններն անհրաժեշտ է վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվում է ընդունելու Որոշումը և վերջինիս մեջ կատարելու լրացումներ և փոփոխություններ՝ նկատի ունենալով Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի վերոնշյալ պահանջները:
         Միաժամանակ, հարկ է նկատի ունենալ Վարչապետի 2021 թվականի նոյեմբերի  2-ի թիվ 02/10.3/37766-2021 հանձնարարականը. այն է՝ Կառավարության և վարչապետի որոշումների նախագծեր մշակելիս և շրջանառելիս առաջին հերթին պետք է ստուգել և հավաստիանալ, թե արդյոք Կառավարությունը և վարչապետը լիազորված են ընդունելու նման որոշում, թե՝ ոչ  (առկա է արդյոք համապատասխան լիազորող նորմ): Բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ:
	Առաջարկությունն ընդունվել է։
Նախագծի և Որոշման նախաբանները լրացվել են լիազորող նորմերին կատարած հողումներով։

	        3. Նախագծի համարակալումն անհրաժեշտ է վերանայել և խմբագրել, մասնավորապես՝ առկա է երկու 1-ին կետ: Այս առումով առաջարկում ենք Նախագիծը համարակալել մեկ 1-ին կետով, իսկ մնացած կետերը նախատեսել որպես 1-ին կետի ենթակատեր: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջից:
	Առաջարկությունն ընդունվել է։
Նախագծի համարակալումն վերանայվել է։

	       4. Նախագծի 1-ին կետի համաձայն՝ Որոշման 2-րդ և 3-րդ կետերը շարադրվում են նոր խմբագրությամբ: Այս առումով հարկ է նկատի ունենալ, որ նոր շարադրվող դրույթներում կիրառվում են «կենսաթոշակ կամ նպաստ», ինչպես նաև «կենսաթոշակ (նպաստ)» ձևակերպումները, մասնավորապես՝ մի դեպքում կիրառվում է «կամ» շաղկապ, ինչը նշանակում է, որ նշված տարբերակներից մեկն է կիրառելի, իսկ մյուս դեպքում նույն ձևակերպումը նախատեսված է փակագծով, ինչը ենթադրում է, որ նշված դրույթները վերաբերում են և՛ կենսաթոշակին, և՛ նպաստին: Բացի այդ, նախատեսված  են նաև «փաստաթուղթ» և «տեղեկատվություն (փաստաթուղթ)» ձևակերպումները, որոնք նույնպես պետք է վերանայել՝ ապահովելով վերջիններիս միատեսակ կիրառությունը: Հետևապես՝ Որոշման նոր խմբագրությամբ շարադրվող 2-րդ և 3-րդ կետերի դրույթներում անհրաժեշտ է վերանայել նշված ձևակերպումների և շաղկապների կիրառությունը՝ նկատի ունենալով, որ իրավական նորմի հստակության համար կարևոր է դրույթները ձևակերպել այնպես, որպեսզի պարզ լինի՝ արդյոք իրավական նորմի կիրառման համար բավարար է թվարկված դրույթներից միայն մեկը, թե մեկից ավելին, թե պարտադիր է բոլորի միաժամանակյա առկայությունը, ինչպես նաև նորմատիվ իրավական ակտում միևնույն միտքն արտահայտելիս կիրառել միևնույն բառերը, տերմինները կամ բառակապակցությունները`  նկատի ունենալով «Նորմատիվ իրավական ակտերի մասին» օրենքի  15-րդ և  16-րդ հոդվածների պահանջները:
       Նույն դիտողությունը վերաբերում  է նաև Նախագծի ամբողջ տեքստում առկա համանման ձևակերպումներին:
	Առաջարկությունն ընդունվել է։
Որոշման 2-րդ, 3-րդ և 5-րդ կետերի՝ նախագծով առաջարկվող նոր խմբագրությունները վերանայվել են։

	5. Նախագծի 1-ին կետով  Որոշման նոր խմբագրությամբ շարադրվող 2-րդ և 3-րդ կետերի դրույթներում առկա է անհամապատասխանություն այն մասով, որ 2-րդ կետի կարգավորմամբ նախատեսվում է Ուկրաինայից ստանալ տեղեկատվություն միայն կենսաթոշակ կամ նպաստ նշանակված չլինելու մասին, մինչդեռ 3-րդ կետի կարգավորմամբ նախատեսված են դրույթներ նաև կենսաթոշակի կամ նպաստի վճարումը Հայաստանի Հանրապետությունում շարունակելու վերաբերյալ, ինչը նշանակում է, որ 2-րդ կետի կարգավորման մեջ պետք է ներառել դրույթներ ոչ թե միայն կենսաթոշակ կամ նպաստ նշանակված չլինելու, այլ նաև կենսաթոշակ կամ նպաստ նշանակված լինելու մասին տեղեկատվության ստացման վերաբերյալ: Հետևապես՝ վերոնշյալ դրույթներն անհրաժեշտ է խմբագրել և համապատասխանեցնել միմյանց՝ նկատի ունենալով  «Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում պետք է բացառվեն իրավական նորմերի անհիմն կրկնությունները և ներքին հակասությունները: 
	Առաջարկությունն ընդունվել է։
Նախագծի 1-ին կետով  (լրամշակված նախագծի 1-ին կետի 2-րդ ենթակետով)  խմբագրվող՝ Որոշման 2-րդ կետը խմբագրվել է։

	       6. Նախագծի 1-ին կետով Որոշման նոր խմբագրությամբ շարադրվող 3-րդ կետում անհրաժեշտ է նշել հղում կատարած իրավական ակտերի կրճատ անվանումները՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ և 18-րդ հոդվածների պահանջները:
	Առաջարկությունը չի ընդունվել։
Նախագծի նշված դրույթում հղումը կատարված է միջազգային համաձայնագրերին, ինչը կարգավորված չէ «Նորմատիվ իրավական ակտերի մասին» օրենքով, որի 18-րդ հոդվածը վերաբերում է՝ Սահմանադրության փոփոխությանը, Սահմանադրական օրենքին, Օրենքին, Սահմանադրական օրենք հանդիսացող օրենսգրքին, Սահմանադրական օրենք չհանդիսացող օրենսգրքին և ենթաօրենսդրական նորմատիվ իրավական ակտերին։

	       7. Նախագծի 3-րդ կետով Որոշման նոր խմբագրությամբ շարադրվող  6-րդ կետով նախատեսված են դրույթներ Որոշման ուժի մեջ մտնելու ժամկետի և վերջինիս գործողության տարածման վերաբերյալ: Այս առումով հարկ է նկատի ունենալ, որ  Որոշման նոր խմբագրությամբ շարադրվող 6-րդ կետի կարգավորումը  պետք է նախատեսել  որպես Նախագծի դրույթ և ոչ թե որպես Որոշման 6-րդ կետ՝ նկատի ունենալով, որ Որոշումն ուժի մեջ է մտել 2015 թվականի սեպտեմբերի 16-ին և վերջինիս 6-րդ կետով նախատեսված նորմն արդեն իսկ իրացված է, ինչը նշանակում է, որ վերջինում փոփոխություն չի կարող կատարվել: Ըստ այդմ էլ անհրաժեշտ է նկատի ունենալ, որ նախագծի 4-րդ կետի կարգավորման անհրաժեշտությունը բացակայում է:
	Առաջարկությունն ընդունվել է։
Նախագծի 3-րդ կետով (լրամշակված նախագծի 1-ին կետի 4-րդ ենթակետով) Որոշման նոր խմբագրությամբ շարադրվող  6-րդ կետը բովանդակային առումով տեղափոխվել է նախագծի 2-րդ կետ։ 

	       8. Հարկ է նկատի ունենալ նաև, որ Որոշման գործող 5-րդ կետով նախատեսված է կարգավորում երեխայի ծննդյան միանվագ նպաստ նշանակելու դեպքերի վերաբերյալ, որը  սակայն հանվել է Նախագծով նախատեսվող փոփոխությունների արդյունքում: Գտնում ենք, որ այս կապակցությամբ անհրաժեշտ է ներկայացնել համապատասխան պարզաբանում:
	Առաջարկությունն ընդունվել է։
Նախագծի հիմնավորումը լրացվել է համապատասխան պարզաբանմամբ։

	Վարչապետի աշխատակազմի սոցիալական հարցերի վարչություն
31.10.2022 թ․ թիվ 01/11.4/35619-2022
	

	1. ՀՀ կառավարության 2015 թվականի օգոստոսի 31-ի N 995-Ն որոշման (այսուհետ՝ որոշում) վերնագիրը «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» է, մինչդեռ որոշմամբ առավելապես կարգավորվում են փաստաթղթերի հետ կապված հարցերը: Ուստի առաջարկում ենք վերանայել որոշման վերնագիրը կամ, ըստ անհրաժեշտության, որոշման կարգավորումները մեկտեղել Կառավարության 05.05.2011թ. N 665-Ն որոշման հետ («Պետական կենսաթոշակների մասին» ՀՀ օրենքի կիրարկումն ապահովելու մասին):
	Ընդունվել է։
ՀՀ կառավարության 2015 թվականի օգոստոսի 31-ի N 995-Ն որոշման վերնագիրը խմբագրվել է։
Նախկինում որոշման դրույթները տարածվել են նաև երեխայի ծննդյան միանվագ նպաստին առնչվող հարաբերությունների վրա, այդ իսկ պատճառով վերնագրվել է «Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին»։

	2. Լրացուցիչ պարզաբանման կարիք ունի այն, թե արդյոք որոշումը տարածվում է Ուկրաինայի կամ այլ երկրի քաղաքացիություն ունեցող անձանց վրա, ովքեր ունեին Ուկրաինայում բնակության իրավունք, թե խոսքը միայն ՀՀ քաղաքացիություն և երկքաղաքացիություն ունեցող անձանց մասին է: Երկու պարագայում էլ գործող որոշման 1-ին կետի ձևակերպումը խմբագրման կարիք ունի:

	Ընդունվել է ի գիտություն։ 
Որոշման 1-ին կետի համաձայն՝ որոշման դրույթները տարածվում են Ուկրաինայում բնակության իրավունք ունեցող՝ Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված բոլոր անձանց կենսաթոշակ, ինչպես նաև ծերության նպաստ, հաշմանդամության նպաստ, կերակրողին կորցնելու դեպքում նպաստ,  նշանակելուն և վճարելուն առնչվող հարաբերությունների վրա։

	3. Նախագծի 2-րդ կետով հիմնավորման կարիք ունի 01.10.2021թ. մինչև որոշումն ուժի մեջ մտնելու օրը ներկայացված դիմումների վրա որոշման գործողությունը տարածելու դրույթը:
	Ընդունվել է ի գիտություն։ 
Չնայած ռուս-ուկրանական հակամարտությունը սկսվել է 2022 թվականի փետրվարի 24-ին, առկա են քաղաքացիների դիմումներ, որոնք ներկայացվել են 01.10.2021թ մինչև 24.02.2022 թվականն ընկած ժամանակահատվածում, սակայն դրանց հիման վրա կատարված հարցումների պատասխանները դեռևս չեն ստացվել։
Ըստ այդմ, նպատակահարմար է որոշման գործողությունը տարածել 01.10.2021թ հետո ծագած հարաբերությունների վրա (ներկայացրած դիմումների հիմքով)։

	Վարչապետի աշխատակազմի իրավաբանական վարչություն
31.10.2022 թ․ թիվ 01/11.4/35619-2022
	

	Նախագծի 1-ին կետի 1-ին ենթակետով նախատեսվում է լիազորող նորմ նախատեսել և որոշակի փոփոխություն իրականացնել ՀՀ կառավարության 2015 թվականի օգոստոսի 31-ի N 995-Ն որոշման մեջ, սակայն հաշվի առնելով այն հանգամանքը, որ առաջարկվող լիազորող նորմերի հիման վրա արդեն իսկ գործում են տվյալ ընթացակարգերը կանոնակարգող կառավարության որոշումներ, գտնում ենք, որ առաջարկվող կարգավորումները պետք է տեղայնացվեն գործող մայր իրավական ակտերում՝ խուսափելու համար օրենսդրական համակարգում մեկ լիազորող նորմի հիման վրա տարատեսակ իրավական ակտեր ունենալուց: 
	Ընդունվել է ի գիտություն։ 
Հաշվի առնելով այն հանգամանքը, որ կենսաթոշակ, ինչպես նաև ծերության նպաստ, հաշմանդամության նպաստ, կերակրողին կորցնելու դեպքում նպաստ,  նշանակելուն և վճարելուն առնչվող հարաբերությունների որոշմամբ սահմանված կարգավորումներն էականորեն տարբերվում են ՀՀ կառավարության 2011 թվականի մայիսի 5-ի թիվ 665-Ն և 2014 թվականի հունիսի 26-ի N 635-Ն որոշումներով  նախատեսված կարգավորումներից, նպատակահարմար է խնդրո առարկա հարաբերությունները կարգավորել սույն որոշմամբ առանձին, որպես ընդհանուր կարգի առանձնահատկություն։

	ՀՀ արտաքին գործերի նախարարություն
	15.12.2022 թ․ 111/57498-22

	Ի պատասխան Ձեր՝ ս.թ. դեկտեմբերի 12-ի թիվ ՆՄ/ԱԳ-1-2/31250-2022 գրության՝ հայտնում ենք, որ ներկայացված՝ «Հայաստանի Հանրապետության կառավարության 2015 թվականի օգոստոսի 31-ի N 995-ն որոշումն ուժը կորցրած ճանաչելու և 2011 թվականի մայիսի 5-ի N 665 որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առարկություններ չկան:
	

	Միևնույն ժամանակ, նախագծի նախաբանում՝ «Համաձայն «Նորմատիվ իրավական ակտերի մասին» օրենքի 34-րդ հոդվածի 1-ին» բառերից հետո առաջարկում ենք ավելացնել «և 37-րդ հոդվածի 1-ին» բառերը, հաշվի առնելով, որ նախագծով նախատեսվում է ուժը կորցրած ճանաչել նաև 2015 թվականի օգոստոսի 31-ի թիվ 995-Ն որոշումը։
	Առաջարկությունն ընդունվել է։
Նախագծի նախաբանը խմբագրվել է։

	ՀՀ արդարադատության նախարարություն
	15.12.2022 թ․ 01/27.2/56181-2022

	1. «Հայաստանի Հանրապետության կառավարության 2011 թվականի մայիսի 5-ի N 665-Ն և 2014 թվականի հունիսի 26-ի N 635-Ն որոշումների մեջ լրացումներ կատարելու, 2015 թվականի օգոստոսի 31-ի N 995-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով լրացվող 17-րդ ենթակետում «իրականացնելու» բառն առաջարկում ենք փոխարինել «իրացնելու» բառով:
Նույն դիտողությունը վերաբերում է նաև Նախագծի 2-րդ կետի 1-ին ենթակետին և Նախագծով հաստատվող հավելվածների վերնագրերին:
	Առաջարկությունն ընդունվել է։
Նախագծի 1-ին կետի 1-ին և 2-րդ կետի 1-ին ենթակետերում կատարվել են համապատասխան փոփոխություններ։

	2. Նախագծի 1-ին կետի 2-րդ ենթակետում «հավելվածով» բառն անհրաժեշտ է փոխարինել «հավելված» բառով:
Նույն դիտողությունը վերաբերում է նաև Նախագծի 2-րդ կետի 2-րդ ենթակետին:
	Առաջարկությունն ընդունվել է։
Նախագծի 1-ին կետի և 2-րդ կետերի 2-րդ ենթակետերում «հավելվածով» բառերը փոխարինվել են «հավելված» բառերով:

	3. Նախագծի 3-րդ կետում անհրաժեշտ է հիշատակել Կառավարության որոշման լրիվ անվանումը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 8-րդ և 18-րդ հոդվածի 6-րդ մասերի դրույթները, որնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Առաջարկությունն ընդունվել է։
Նախագծի 3-րդ կետում ավելացվել է որոշման լրիվ անվանումը։

	4.  Նախագծի 4-րդ կետն առաջարկում ենք շարադրել հետևյալ խմբագրությամբ՝
«4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, իսկ սույն որոշման 1-ին և 2-րդ կետերի 2-րդ ենթակետերով լրացվող՝ հավելվածների գործողությունը տարածվում է 2021 թվականի հոկտեմբերի 1-ին կամ դրանից հետո ծագած հարաբերությունների վրա։»:
	Առաջարկությունն ընդունվել է։
Նախագծի 4-րդ կետը խմբագրվել է։

	5. Նախագծով հաստատվող հավելված 1-ում վերնագրից առաջ «թվականի» բառից հետո անհրաժեշտ է լրացնել «մայիսի 5-ի» բառերը:
	Առաջարկությունն ընդունվել է։
Հավելված 1-ում վերնագրից առաջ լրացվել է «մայիսի 5-ի» բառերը։

	6. Հավելված 1-ի «ԸՆԴՀԱՆՈՒՐ ԴՐՈՒՅԹՆԵՐ» վերտառությամբ գլուխն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 10-րդ մասի պահանջը, որի համաձայն՝  նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
Նույն դիտողությունը վերաբերում է նաև Նախագծով հաստատվող հավելված 2-ին:
	Առաջարկությունն ընդունվել է։
Միաժամանակ, հաշվի առնելով հավելվածների բովանդակությունն ու ծավալը՝ «ԸՆԴՀԱՆՈՒՐ ԴՐՈՒՅԹՆԵՐ» բառերը հանվել են։

	7. Հավելված 1-ի 1-ին և 2-րդ կետերում «օրենսդրությամբ սահմանված կարգով» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է, ինչպես նաև՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝ հղումները կատարվում են հստակ և ուղղակի:
Նույն դիտողությունը վերաբերում է նաև Նախագծով հաստատվող հավելված 2-ի 1-ին և 2-րդ կետերին:
	Առաջարկությունն ընդունվել է։
[bookmark: _GoBack]Նախագծի հավելված 1-ի 1-ին կետում հղում է կատարվել «Պետական կենսաթոշակների մասին» օրենքին, իսկ 2-րդ կետում՝ Հայաստանի Հանրապետության կառավարության 2011 թվականի մայիսի 5-ի N 665-Ն որոշմանը։
Նախագծի հավելված 2-ի 1-ին կետում հղում է կատարվել «Պետական նպաստներ մասին» օրենքին, իսկ 2-րդ կետում՝ Հայաստանի Հանրապետության կառավարության 2014 թվականի հունիսի 26-ի N 635-Ն որոշմանը։

	8. Հավելված 1-ի 5-րդ կետում կրկնվող «են» բառն անհրաժեշտ է հանել:
Նույն դիտողությունը վերաբերում է նաև Նախագծով հաստատվող հավելված 2-ի 5-րդ կետին:
	Առաջարկությունն ընդունվել է։
Հավելված 1-ի և հավելված 2-ի 5-րդ կետերում կրկնվող «են» բառն հանվել է։

